
Utdjuping av skipsleia inn til Westcon Florø. Innspel til Ntp. 

I vår vart det sett i gang eit arbeid for å utdjupe skipsleia inn til verftet i Florø. Verftet har omstilt seg 
til riggoppdrag, men opplev at 16 meter djupne er for grunt til at riggar kjem seg inn til Florø. Djupna 

er også låg med tanke på å bygge lukka oppdrettsanlegg som har 20 meter djupne.  

Flora kommune ved ordførar og Florø Hamn, Westcon, Fram Flora, Maritim Foreining og Reidar 

Sandal, arbeider med å få fram eit forprosjekt for det vidare arbeidet. Endeleg dato for dette arbeidet er 

15.6. Eg legg ved utklipp får arbeidet hittil, samt foreløpig rapport frå Westcon. 

Vi håpar fylket vil søtte dette svært viktige tiltaket for sysselsetting på kysten i tider med aukande 

arbeidsløyse. Vi ser og at prosjektet kan passe samstundes med tiltak på grunner mellom Florø og 

Bremanger. 

 

 

 

 



 

 

Omstilling og sysselsetting 

Arbeidsløysa på vestlandet er høg og truleg aukande. I Flora kommune var arbeidsløysetala pr. første 

mai, 4.3 prosent. Sjølv om fylket totalt sett ser ut til å kome betre ut enn mange andre vestlandsfylke, 

ser vi høg arbeidsløyse blant kystkommunene. Kystkommunane Selje, Vågsøy, Bremanger og 
Hyllestad er og råka av nedgongen i offhore-næringane.  

For Flora sin del er det grunn til å frykte vekst i tal arbeidslause vil fortsette. Statoil si omlegging av 
forsyningslinene til Tampen-omådet frå Florø til Mongstad, råkar i desse dagar aktiviteten ved Fjord 

Base. Mindre offhore-trafikk over Florø lufthamn har ført til kutt i flyruter og færre tilsette ved 

lufthamna. Dette igjen gjev færre sysselsatte ved hotell, catering og servisenæringane. PwC har gjort 
greie for at dette vil kunne ramme 150 tilsette. I tillegg kjem effektane av den generelle nedgongen i 

aktiviteten i Nordsjøen.  

Samstundes ser vi at statleg verksemd flaggar ut frå Florø i desse dagar. Politidistriktet som tidlegare 

var lokalisert i Florø er vedteken flytta til Bergen. I desse dagar vart det kjent at Skatt vest legg ned si 

avdeling i Florø. I sum kan dette resultere i bortfall av 50-60 arbeidsplassar.  

For at verftindustrien og leverandørbedriftene i Florø skal kunne omstille seg er ein heilt avhengige av 

farleier som djupe nok til at ein kjem i posisjon til å konkurrere om opprdrag. I dag er vi ikkje der. 

Skipsleia som vart utdjupa til 16 meter viser seg å vere for grunn til å konkurrere om riggoppdrag. For 
kommunen betyr dette tap av arbeidsplassar, manglande utvikling og innovasjon. I ei tid med aukande 

arbeidsløyse og omstilling er det viktig for Flora har naudsynt infrastruktur på plass om ein skal hevde 

seg.  

Ola Teigen 

Ordførar, Flora kommune 



 


